
E una volta, nal nos Cantun 
gh’eva un’altra cultivaziun.  
al di d’incoo in dal nos Tisin 

sa tira su dumà piantin. 
L’è pü la solita verdüra 
à s’è cambiaa coltüra 

 
El paesan cun l’maa da schena 
ma varda che var pü la pena,  
e cui tumatis sa tira su nagot 

ma cun la canapa sa fa i lingot 
Ma varda denta in sèra, 

à l’è una növa era. 
 

E gh' è anca l’prevet che la pianta giò 
e pö l’sindaco che la tira sü. 
E bagna i piant, e seca i piant 
che cui danee ta faran sant. 

L’è pü la solita tiritera, 
à l’è una növa era. 

 
 E cun la canapa sa fa i danéé 

cun la canapa milionari 
i paesan san pü se faa 

coi tomatis a sem a tera 
à l’è pü come un quei an fa 

tomatis-canapa: che bèla guera. 
 

E ul talian che al va sü e giö 
tentando da purtala fö 

Ma in dùgana an magiaa la föia 
e ga fan pasà la vöia. 

Ul duganee la bloca a tèra 
e pö la portan in galera. 

 
E i fan la pasta, fan i biscott 

porco champin che gran casott. 
E i paesan i è propri cambià 
i pensa dumà a guadagnà. 
L’è pü la solita verdüra 

à s’è cambia coltüra. 
 

E cun la canapa sa fa i danéé 
cun la canapa milionari 
i paesan san pü se faa 

coi tomatis a sem a tera 
à l’è pü come un quei an fa 

tomatis-canapa: che bèla guera. 
 

E si l’è propi vèra, 
à l’è n’a canap-era. 


